
Қазақ тілі мен әдебиетінің мұғалімі:Таутиева Айнагүл Хайруловна
Тезис
Тақырыбы: Диктанттар жинағы
Мақсаты:Оқушылардың ой-өрісін дамытуға,сауаттылығын жетілдіруге,,халық тілінің байлығын,көркемдігін таныту
Міндеті:Оқушыға тілдің фонетикалық жүйесін,сөздің орфоэпиялық нормаларын,сөз және оның мағынасы , сөзді орнымен қолдана білуге,сөздің морфологиялық құрылымы,сөзден сөйлем құралу жолы сияқты күрделі нәрселерді  меңгерту.
Жинақта бақылау жұмыстарының 5,6,7-сыныптар үшін терме,сөздік, түсіндірме,творчестволық,бақылау диктанты сияқты түрлері,8,сыныптар үшін бақылау диктанты мәтіндері берілген
Диктант- латын  тілінен  аударғанда «естіртіп  айту» деген  мағынаны  білдіреді, яғни айтып   жаздыратын  жұмыс түрі. Диктант  оқушылардың сабақ  барысында  игерген  теориялық  білімін  анықтау мақсатында  жүргізіледі.
Оқушылардың  теориялық  материялын  қаншалықты менгергендігін  диктантты  қалай  жазғандарын  байқауға  болады. Мұғалім соған  қарап, қай  оқушының  қандай  тақырыпты  қанншалықты  меңгергендігін, қай  тұсының   қиын  тиіп жатқандығын  анықтайды,  бұдан  кейін  сол қатені болдырмаудың жолджарын  қарастырады. Диктанттың  бірнеше  түрі  бар. Олар: түсіндірме  диктант, терме  диктант, өздік  диктант, шығармашылық  диктант, сөздік  диктант және бақылау  диктанты.
Түсіндірме  диктант  өтілген  тақырыпты  оқушылардың  қалай  меңгергенін байқау  мақсатында  бірден  мұғалімнің айтуымен   жазылады да, содан  соң  түсіндіріледі. Диктант   жазу барысында  мұғалім  мәтінді  барлығы  жазып  отыруын  қадағалау  керек. Тусіндірме  диктантты  тақтаны пайдалану  арқылы  да  жүргізуге  болады. Мұнда мұғалімнің  айтқан  мәтінін бір  оқушы тақтаға , қалғандары  дәптеріне  жазады.
Тақтаға  шыққан  оқушы  жазып  болғаннан  кейін мұғалім тапсырманың  орындалуын бүкіл  сыныпты  қарастыра  отырып тексереді.Диктанттың  бұл  түрі оқушылардың  ережені есте  сақтауына  көмектеседі.
Терме  диктанты  белгілі  бір  орфографиялық  ережеге  байланысты, сөздер мен  сөз  тізбектерін  жазуға  байланысты жүргізіледі. Бұл  диктант  арқылы  граматиканның и түрлі  ережелерін қамтып  пысықтауға болады. Оқушыларға күрделі бір  терме  мәтінді  ұсынып, соның  ішінен сөз  тұлғаларының  бірін  немесе  сөз  таптарының  бірін  теріп  жазуға  тапсырма  беріледі. Терме  диктантта оқушыфлар  берілген мәтінен  керекті сөздерді  ғана көшіріп  қоймай, оның қандай  тұлғада  тұрғанын да ажыратады.  
Шығармашылық  диктантты  мұғалім  оқушылардың  өздігінен  жазған  жазба  жұмыстарында  қате  жібермеуге ,ойларын  сауатты  жазуға  төселдіру  үшін қолданады. Мұнда  мұғалім  тақтада  жазылған   жеке  сөздер мен  сөйлемдерді  қатыстырып  сөйлем   немесе шағын   мәтін  құрап  жазуды  тапсырады. Сонымен   қатар , көрген,  оқыған  нәрселерінен  белгілі  бір  тақырып  құрастырып ,  ойларын  өз  сөздерімен  жаздырады. 
Сөздік  диктантты жазғанда  оқушылар   жеке  сөздердің  мағынасымен  танысады. Бұл  диктантты  жаздыру  үшін  мұғалім  мәтін  таңдайды, онда  оқушыларға  орфографиялық  немесе  фонетикалық  жағынан  ауырлық  келтіріп  жүрген  сөздерге ерекше  назар  аударады.  Сөздік  диктантты  жүргізу  үшін   мұғалім  бірнеше тәсілді (көру  есту) қолданады. Сондай –ақ  сөздік  диктантын  күнделікті  сабақ  барысында 5-8 минут  уақыт  бөліп өткізуге  болады.
Бақылау  диктанты  оқушылардың  грамматика тақырыптарын  қандай  дәрежеде  менгергенін  және оны  іс  жүзінде  қалай  пайдалана  білетінін  анықтау  үшін  қолданылады. Бақылау  диктантын  жүргізу  үшін  мұғалім  күні бұрын,  өткен  тақырыпты  бекіту  мақсатында  түрлі  жаттығу, жұмыстарын  жүргізеді,  үйге  тапсырма  беріп, кем  дегенде бір апта  бұрын  оқушыларға  ескертіп, қайталауға  тиісті  ережелерді де  көрсетіп береді.           Мұндай  дайындық  жұмыстары бақылау   диктантының      әсер  етеді, жақсы  нәтижеге  жеткізеді.
Бақылау  диктантына , мүмкіндігінше ,  тұтас  мәтін  алған жөн. Егер  терме  диктантта  мәтін  араласып  келсе , ол  тақырып  мақсатына  барынша  жақын  келуі  керек.



Пайдаланылған әдебиеттер
1.Қазақ балалар әдебиетінің классикалық үлгілері-Алматы:Арда,2011 жыл
2.Бердібек Соқпақбаев «Менің атым Қожа» Алматы: Атамұра 2003 жыл
3.Бауыржан Момышұлы «Қанмен жазылған кітап» Алматы: жазушы 2001 жыл
4.Сапарғали Бегалин «Шоқан асулары» Алматы Жазушы 2007 ж
5.Ғабиден Құлахметов  «Бастау» Алматы Балауса 1993 жыл
6.Ғабит Мүсірепов
7.Бейімбет Майлин «Көркем әдебиет» баспасы 1963 жыл
8. Тахауи Ахтанов «Боран» Алматы 2013 жыл
9.Бейімбет Майлин «Ел сыры» алматы «Жазушы» 1994 жыл
10. А.Галиев «Керей мен Жәнібек» Алматы «Аруна « баспасы 2004 жыл
11. Б.Көмеков, С.Өтениязов  «Шоқан Уәлиханов» Алматы  «Аруана» баспасы 2006 жыл
12. Момышұлы Б «Москва үшін шайқас» -Алматы «Өнер» баспасы 2008 жыл
13.Фариза Оңғарсынова «Шашы ағарған қыз» Алматы «Жазушы» баспасы 1990 жыл
14. Ғабиден Мұстафин «Дауылдан кейін» романы Алматы «Жазушы» баспасы 2009 жыл
15.Шоқан Уәлиханов «Алтыншаһарға саяхат» Алматы «Атамұра» баспасы 2006 жыл
16.Диктанттар жинағы  Алматы «Білім» баспасы 2002 жыл
17.Диктанттар мен мазмұндамалар жинағы С.С.Бралина «Көкшетау-2030» 2011 жыл
18.Қуанышбай Құрманғали «Қоңыр күз еді»Алматы «Санат» баспасы 2002 жыл


5-сынып
Лексика
Сөздің тура және ауыспалы мағынасы
Терме диктант
Дивизиядағы ескі басшы құрамнан бүгінге дейін шын мәнінде тірі қалған мен ғана.Біраз жер өткен соң сүрлеу екі айрылды.Ине біраздан соң оттың күшімен еріп,қызарды,сол уақытта пышақпен инені алып,ептеп иді,қармақ істеді.Су әдемі,айнадай таза су екен,ішіндегі ойнаған балықтары көрініп жүретұғын.Бұл қылығы үшін ,бейшараның обалы нешік,тиісті сыбағасын менен талай рет алды.Жүз саулықтан жүз қырық қозы өсіру табысының кілті де осындай,шаруақор, білгірлігінде деген сөздер ел аузынан түспейді.Көп алдында сөйлеп үйренбеген Әшімбекке бұл ұсыныс ауыр келді.Көңілі суып сала берсе керек.

Творчестволық диктант
а) Мына сөздердің тура мағынасын табыңдар.
1.елдің көзі,білімнің көзі,...көзі
2.ащы сөз, ащы тіл,ащы...
3.жұмыстың аяғы,жиналыстың аяғы, ...
4.дүниенің кілті,білімнің кілті,...
5.қазанның құлағы, ыдыстың құлағы,...
6.терең білім,терең ой,терең ақыл,...
7.ауыр қабақ, ауыр тұрмыс,ауыр жұмыс,...
8.көшенің басы, сөздің басы,...
ә) Сөздерді ауыспалы мағынада қолданып,тіркес жасаңдар.
Құлақ,жас,бас,ыстық,пеш,жол,долы,қисық,қою,жүйрік,шуақ.

Омоним
Терме диктант
Жұрттың бәрі тойда жүр.Балапан қысты жылы үйде өткізді. Ол әбден тойынды.Еркіндік алып рахатқа батқан ат құйрығын желбірете тігіп,қуана кісінеп, ойнақтап тартып отырды.Атымды айта бастасам, тілім таңдайыма жабысып қалғандай болады да тұрады. Қарына ілген құрығы жер сызып,оның соңынан алды-артына қарамастан Сүгір жосылтып жөнелді.Жылқы ішінен ала айғырды құрықтап, басқа үйірге қосты.Жығылған үстіне жұдырық-зығырданымды қайнатқан Сұлтанның қылығына мынау қосымша болды.Қасынан өтіп бара жатыр едім,теуіп, жұдырықтады.
Көп мағыналы сөздер
Бақылау диктанты
Мүсінші Мысық
Қосқималы атанған Құсмұрын адырының солтүстігіндегі төре ауылыныңкүзеу құдығы күзгі малға шөбі жүйгін құйқалы қоныс.Бір жағы Құсмұрын саласына жалғасатын бетегелі кең тепсең; екінші жағы жағалай көктарлаулы ,қара отты,ашылауыт ой. Төре ауылының бұл күзегін ұшқан құс,жүгірген аң болмаса,салт атты кісі баспайды. Қыста қылаң елсіз болып қар басса,жазда жалғыз үй күзетші отырады. Осы күзетшінің қара лашығы Қосқималының ық жағында қалың ши арасында қарақшы болып шоқияды да тұрады. Сол қара лашықтан шыққан арықтау шегір көз баланың екі түрлі ғана ермегі бар. Бірі-екі сиырдың бұзауын бағып,енесіне жамыратпай жаю, мезгілінде суару.Екіншісі-тебіндегі саздан балшық алып,ойыншық жасау.
  
Творчестволық диктант
1.Омонимдерді бір бөлек,көп мағыналы сөздерді бір бөлек теріп алыңдар.
Шегір көз, өткір көз,қара көз
Асыл сөз, ауыр сөз, нақыл сөз
Бұрын мұндай үйге кіріп көрмеген кішкене Мысық аяғын ілгері басуға бата алмады. Жамбыл бата алуға Сүйінбайға келеді.
Таяз су,таяз көл,таяз білім. Әдемі жаз,ыстық жаз.
2.Мына сөздерден бірнеше көп мағыналы сөз жаса.Аяқ, қол, құлақ,қара,түбір,кілт,бел,түп,жол.
 
